
«Бір ауыл – бір өнім» – 
бірегей жоба

Қарт жауынгермен 

Ал ас беру 
кезіндегі ысы рап

шылдық – өз алдына 
бөлек әңгіме. Оның дұрыс 

еместігін имамдар бір кісідейақ 
айтып келеді. Қазақстан мұсылмандары 

діни басқармасы 2020 жылы «Ас беру 
мәдениеті» құжатын қабылдады. Сонда: 
«Құдайы асқа арнап мал сою міндет емес. 
Өйткені құдайы аста жиналған адамдарды 
тойдыру шариғат талабына да, мақсатына 
да жатпайды. Ең бастысы, ас берушілердің 
және оған қатысушылардың ниеті таза 
болуы тиіс. Құдайы аста кәде (сыйлық, 
тәбәрік, жыртыс және тағы басқа) таратуды 
шариғат талап етпейді. Оған жұмсалған 
қаржыға шын мұқтаждардың қажетін өтеу 
әлдеқайда сауапты» деп анық көрсетілген. 

Бұл қасиетті Құранда («Ағраф» сүресі, 
31аят) да бар: «... ішіңдер, жеңдер, алайда 
ысырапқа жол бермеңдер. Өйткені Алла 
Тағала ысырап етушілерді сүймейді». 
Құдайы ас берудің өзіндік әдебі мен тәртібі 
еліміздің кейбір өңірлерінде бұрыннан 
қалыптасқан. Алайда, оңтүстік жақ, оның 
ішінде біздің облыс о жағынан ұятты. 
Мақтаншылық пен астамшылықтан әрі аса 
алмай жүрміз. Көңіл айта барған жерде 
дастарқанның шеті майысып тұрады. 
Бір әріптесіміз жақында өмірден өткен 
ағасының бейсенбілігіне жүзден астам 
адам шақырып, жарты миллион теңгеден 
көп қаражат жұмсағанын жеткізді. Бұл – 
барынша үнемдегендегі мысал. Тіпті несие 
алып, ас бергендерді де көз көрді. Байлар 
барын шашады, қалтасы жұқа адамдар одан 
қалғысы келмейді. Әйтеуір, таусылмайтын 
жарыс. Мал сою, базар аралап, керекті 
түгендеу, қазаношақтың айналасынан 
шықпау – мұның бәрі адамға қайғыруға 
мұрша бермейді. 

МАҚТАН ҮШІН 
АС БЕРУ – 
АСТАМШЫЛЫҚ

Кісісі қайтқан үйде отырмыз. Құран оқылған 
жерде мұсылманның тізе бүгіп, қол жаю әдебінен 

асып кете алмаймыз. Бар ойымыз – қазан-ошақтың 
басындағыларға салмақ салмау, ол жерде көп 

бөгелмеу. Бірақ үлкендер жағы қоярда-қоймай 
«жоғары шығыңдармен» ойымызды өзгертіп, 

келіспеске мүмкіндік қалдырмады. Сол аралықта 
табақ-табақ ет әкелініп, ер кісілер турауға кірісті. 

Жиналған жұрт табаққа қол салып, асқазанға ел 
қонғасын, әр тұста күбір-күбір әңгіме басталды. 

Біреулер қарқылдап күліп те алды. Енді біреулер 
«ненің еті екен, жылқы сойып па, сиыр сойып 

па?» деп талқылап жатыр. Ең қызығы, соны айтып 
отырған – дап-дардай еркектер. Жалпы, біз өзімізді 

қай жерде қалай ұстауды, қалай сөйлеуді біле 
бермейді екенбіз деп топшыладым. 

МОБИЛЬДІ 
АУДАРЫМНЫҢ 
КӨЛЕМІ 
ТЕКСЕРІЛЕДІ

Биылдан бастап жеке тұлғалар міндетті 
декларация тапсырудан босатылады. Мемлекеттік 
кірістер комитетінің хабарлауынша, ендігі кезекте 

талдау критерийі өзгереді, енді аударым саны ғана 
емес, оның жалпы көлемі де ескеріледі.

Комитеттің мәлімдеуінше, кәсіпкерлік қыз
метке қатысы бар критерийге сәйкес келетін жеке 
тұлғалардың шотындағы операцияларды екінші 
деңгейлі банктер бақылауға алуға тиіс. Сондай 
критерийдің бірі – үш ай ішінде 100 және одан 
да көп, әртүрлі тұлғадан бизнеске арналмаған 
жеке шотқа сомасы 3 төменгі жалақыдан асатын 
аударымдардың келіп түсуі. Бұл – шамамен 255 
мың теңге.

ҚАРЖЫЛАНДЫРУ 
КӨЛЕМІ АРТАДЫ

«Жұмысшы мамандықтар жылы» аясында 
кәсіптік-техникалық білім беру ұйымдарын 

қаржыландыру көлемі артады. 

Техникалық және кәсіптік білім беру 
ұйымдарының көптен күткен жаңалығы – 
2025 жылғы 1 қыркүйектен бастап жан басына 
шаққандағы қаржыландыру мөлшері ұлғаяды. 
Қолданыстағы нормативтік қаржыландыру 
әдістемесіне сәйкес 1 студентті даярлау үшін 
бөлінетін қаржының орташа мөлшері 437 мың 
теңге еді, ол енді 912 мың теңге болады. Төлемдер 
нақты көрсеткіштерге қол жеткізген колледждерге 
беріледі. Жаңа қаржыландыру жүйесі бәсекеге 
қабілетті мамандар даярлауға, білім ұйымдарын 
заманауи материалдықтехникалық құралдармен 
жабдықтауға және педагогтердің біліктілігін 
арттыру курстарын ұйымдастыруға мүмкіндік 
береді.

TURKІСKILLS 
ЧЕМПИОНАТЫ 
ӨТЕДІ

Биыл түркітілдес елдер арасында болашақ 
жұмысшы мамандар арасындағы алғашқы Turkісkills 

чемпионаты өтеді. Бұл туралы Оқу-ағарту министрі 
Ғани Бейсембаев Үкімет отырысында мәлім етті.

– Биыл түркітілдес елдердің арасында болашақ 
жұмысшы мамандардың кәсіби шеберлігін 
шыңдауға бағытталған алғашқы Turkісkills чем
пионатын өткізу жоспарлануда.

Бұл ісшараның түпкі мақсаты – әртүрлі саладағы 
үздік тәжірибелерді анықтап, эконо микасы тығыз 
байланысты мемлекеттермен инновациялық 
шешімдер алмасып, оларды өндіріске енгізуге жол 
ашатын алаң құру, –  деді ол. 

Министрдің сөзінше, аталған чемпионатқа 
ТҮРКСОЙ ұйымының мүшелері қатыспақ. 

Ақпарат көздерінен

ПРЕЗИДЕНТ ӘКІМШІЛІГІ 
БАСШЫСЫНЫҢ 
БІРІНШІ 
ОРЫНБАСАРЫН 
ҚАБЫЛДАДЫ

Мемлекет басшысы Қасым-Жомарт Тоқаев Президент 
Әкімшілігі Басшысының бірінші орынбасары Дархан Сатыбалдыны 

қабылдады.

Кездесу барысында Дархан Сатыбалдының Түркістан 
облысында атқарған жұмысына жоғары баға берді.

ҚасымЖомарт Тоқаев Президент Әкімшілігі Басшысының 
бірінші орынбасары лауазымы басқару процесі мен аймақтар 
арасындағы ықпалдастықты жетілдіру, өзінің тапсырмалары мен 
шешімдерінің жергілікті жерде орындалу барысына бақылауды 
күшейту, сондайақ қабылданған шаралардың сапасын 
жақсартып, азаматтардың мемлекеттік институттарға сенімін 
нығайту мақсатында енгізіліп отырғанын атап өтті.

Сонымен қатар Президент Әкімшілігі Басшысының бірінші 
орынбасарына нақты міндеттер жүктелді.

МОНОПОЛИЯҒА 
ҚАРСЫ 
ШАРАЛАРДЫҢ 
НӘТИЖЕСІ

Мемлекет басшысы Қасым-Жомарт Тоқаев Бәсекелестікті 
қорғау және дамыту агенттігінің төрағасы Марат Омаровты 

қабылдады.

Президентке Агенттік төрағасы ведомствоның бақылау 
функцияларын орындауы жөнінде, оның ішінде былтыр 
қабылданған монополияға қарсы шаралардың нәтижелері туралы 
есеп берді.

ҚасымЖомарт Тоқаевқа негізгі тауар нарықтарында 
шоғырлану деңгейін төмендету және «Экономиканы ырықтандыру 
жөніндегі шаралар туралы» Жарлыққа сәйкес жекешелендіру 
бағытында атқарылған жұмыстар жайында баяндалды. Агенттік 
монополияға қарсы 97 істі тергептексеруді аяқтады.

Марат Омаров бәсекелестікті дамыту жөніндегі 2025 жылға 
арналған жоспарды таныстырды. Монополиялық нарықтардағы 
бағаға бақылауды күшейту, тергептексерулер мен нарықты 
талдаудың тиімділігін арттыру үшін заңнамаға тиісті өзгерістер 
әзірленді.

Агенттіктің цифрлық экожүйесін құру мен дамыту 
жоспарланып отыр. Бұл жасанды интеллект технологияларына 
негізделген ақпараттықсараптамалық жүйені, цифрлық портал 
мен талдау құралдарын қамтиды.

Сонымен қатар Мемлекет басшысына Марат Омаров Қазақстан 
футбол федерациясының президенті ретінде отандық футболдың 
әлеуетін көтеру және еліміздегі балалар мен жасөспірімдер 
спортын қолдау жоспарын таныстырды.

Кездесу соңында Президент бәсекелестікті дамыту бойынша 
бірқатар тапсырма берді.

АГЕНТТІК ЖҰМЫСЫ 
ТУРАЛЫ
БАЯНДАЛДЫ

Мемлекет басшысы Қасым-Жомарт Тоқаев Қаржылық 
мониторинг агенттігінің төрағасы Жанат Элимановты қабылдады.

Президентке ведомствоның 2024 жылы атқарған жұмысының 
негізгі қорытындылары мен алдағы кезеңге арналған міндеттері 
жөнінде мәлімет берілді.

Қаржылық мониторинг агенттігінің төрағасы Мемлекет 
басшысына 20232025 жылдарға арналған Кешенді жоспардың 
ісшараларын жүзеге асыру көлеңкелі экономика деңгейін 1,3 
пайызға төмендетуге мүмкіндік бергенін баяндады.

Атап айтқанда, Агенттік 1312 қылмыстық істі тергеп
тексеруді аяқтап, нәтижесінде 236,8 миллиард теңгенің залалын 
өтеді. Қылмыстық жолмен табылған 152,3 миллиард теңге кіріс 
тәркіленді.

Сонымен қатар ұйымдасқан қылмыстық топтарға қатысты 
20 және трансұлттық топпен байланысты 1 сотқа дейінгі тергеп
тексеру амалдары басталды. 42 қаржы пирамидасы жойылып, 
алаяқтық схемаларды жарнамалайтын 15 мыңға жуық сайт 
пен аккаунт бұғатталды, мессенджерлердегі 327 чат жабылды. 
Осылайша 2 миллионнан астам азаматтың қаржылай шығынға 
ұшырауына жол берілмеді.

Бұдан бөлек, әлеуметтік желілердегі 41 онлайн құмар ойын 
алаңы, астыртын жұмыс істейтін 30 ойын залы, казино мен 
букмекерлік кеңсе әшкереленді. 11,7 мыңнан астам онлайнказино 
сайтына кіруге тосқауыл қойылды.

Агенттік қызметкерлері 120 миллиард теңге көлеміндегі 
негізсіз бюджет шығындарының алдын алып, заңсыз крипто 
алмастырушы арқылы қылмыстық кірістерді заңдастыруға 
ниеттенген 36 әрекеттің жолын кесті.

Президентке Қазақстан, Беларусь және Ресей мемлекеттерінің 
қаржы барлаушылары бірлесе жүргізген арнайы операцияның 
қорытындысы туралы есеп берілді. Оның нәтижесінде үш 
ауқымды «наркошоп» жабылып, 35 наркодилер ұсталған. Жалған 
қаржылық операциялар мен мәмілелер жасаған 1787 заңды 
тұлғаның қызметі тоқтатылған, сондайақ террористік және 
экстремистік ұйымдардың шоттарына қаражат аударуға 1,2 мың 
әрекет анықталып, бұғатталған.

Кездесу соңында Мемлекет басшысы Агенттік қызметінің 
негізгі бағыттары бойынша бірқатар тапсырма берді.

Сессияда сөз алған облыс әкімі  Жаңа жыл халқымыз, 
аймағымыз үшін берекелі жыл болуына тілектестік 
білдірді.

– Өздеріңізге белгілі, жыл сайын Сыр елінің 
әлеу меттікэкономикалық, мәденирухани дамуына 
үлес қосқан лайықты азаматтарымызды «Қызылорда 
облы сының Құрметті азаматы» атағына ұсынып, өз

деріңізбен келісеміз. Аталған тұлғалардың барлығы өз
деріңізге таныс. «Қызылорда облысының Құрметті аза
маты» атағына лайық деп есептейміз. Барлығы да мол 
тәжірибесімен, біліктілігімен Тәуелсіз Қазақстанның 
өсіпөркендеуіне, өңірдің дамуына ерекше үлес қос қан, 
еңбек сіңірген. Ұсынылған кандидаттарды қолдаған
дарыңызға алғысымды білдіремін, – деді Н.Нәлібаев.

БІРҚАТАР ҰСЫНЫС 
ТАЛҚЫЛАНДЫ

Кеше  облыс әкімі Нұрлыбек Нәлібаевтың қатысуымен  облыстық мәслихаттың XІX сессиясы өтті. Күн 
тәртібінде «Қызылорда облысының Құрметті азаматы» атағын беру, ономастика комиссиясының дербес құрамын 

бекіту туралы мәселелер талқыланды. Сессияға Парламент Сенаты мен Мәжілісінің депутаттары Наурызбай 
Байқадамов, Руслан Рүстемов, Мархабат Жайымбетов, Мұрат Ергешбаев, Мұрат Әбенов қатысты.

АТАУЛЫ 
ЖЫЛДА 
АТҚАРЫЛАТЫН 
ЖҰМЫСТАР

Кеше ҚР Премьер-министрі Олжас Бектеновтің 
төрағалығымен Үкімет отырысы өтті. Күн тәртібінде 
«Жұмысшы мамандықтар жылын» өткізу шаралары 

мен Үкімет қаулыларының жобалары қаралды. 
Жиынға облыс әкімі Нұрлыбек Нәлібаев селекторлық 

режим арқылы қатысты.

Үкімет отырысынан кейін аймақ басшысының 
төрағалығымен аталған мәселелер бойынша 
міндеттер айқындалған мәжіліс өтті. Қызылорда 
қаласы, аудан әкімдері мен жауапты сала 
басшыларына тапсырмалар жүктелді.

– Мемлекет басшысы ҚасымЖомарт Кемелұлы 
Тоқаевтың Жарлығымен биыл «Жұмысшы 
мамандықтар жылы» деп жарияланды. Осыған 
орай, облыстық ісшаралар жоспары мен комиссия 
құрамы бекітілді. Жоспарды жүзеге асыру үшін 
жергілікті бюджеттен 899,9 млн теңге қаралды. 
Бұл қаржы колледждерді күрделі жөндеуге, 
материалдықтехникалық базаларын жабдықтауға, 
мектептерде кәсіби бағдар беру кабинеттерін ашуға, 
«Кәсіби бағдар беру педагогі» штат бірлігін енгізуге 
және жұмысшы мамандықтарын дәріптейтін түрлі 
шараларды жүзеге асыруға бағытталады.

САПАР

Қызылорда облыстық мәслихатының 2012 жылғы 6 
желтоқсандағы № 63 шешімімен «Облыстың, (қаланың, ауданның) 
Құрметті азаматы» атағын беру қағидасы бекітілген. Аталған 
қағидаға сәйкес облыстың әлеуметтiк-экономикалық, ғылыми-
мәдени, қоғамдық өмiрдiң басқа да салаларының дамуына, 
қайырымдылық жасау қызметiнде, азаматтарды қазақстандық 
патриотизм рухында тәрбиелеуде, бейбiтшiлiк пен достықты, 
ұлтаралық келiсiм мен татулықты нығайтуға қомақты үлес қосқан 
азаматтарға «Қызылорда облысының Құрметті азаматы» атағы 
облыс әкімінің ұсынысымен, облыстық мәслихаттың шешімімен 
беріледі.

Бүгінде осындай азаматтарды ардақтап, құрмет көрсету дәстүрге 
айналды. Осы уақытқа дейін 70 адам «Қызылорда облысының 
Құрметті азаматы» атағына ие болған.

Мәслихат сессиясында қоғамдық даму басқармасының 
басшысы Р.Каюпов облыстық ономастика комиссиясының дербес 
құрамын бекіту туралы хабарлама жасады. Мәдениет және ақпарат 
министрінің бұйрығымен «Облыстық ономастика комиссиялары 
және республикалық маңызы бар қалалардың, астананың 
ономастика комиссиялары туралы үлгілік ережеге» сәйкес 
«Облыстық ономастика комиссиясының кейбір мәселелері туралы» 
Қызылорда облысы әкімдігінің қаулысына өзгерістер енгізілді. 
Сонымен қатар, комиссия құрамы жаңа редакцияда жазылып, оны 
бекіту ұсынылды.

Сессияда Парламент мінберінде еліміздің өзекті мәселелерін 
көтеріп, аймақтың әлеуметтік-экономикалық дамуына, халықтың 
әл-ауқатын арттыруға аянбай еңбек етіп жүрген Парламент Сенаты 
мен Мәжілісінің депутаттары «Қызылорда облысының дамуына 
қосқан үлесі үшін» медалімен марапатталды. Сенат депутаты 
Наурызбай Байқадамов қатысушыларды Жаңа жылмен құттықтап, 
жылы лебізін білдірді. 

Айнұр БАТТАЛОВА, 
«Сыр бойы»

Облыс әкімі Нұрлыбек Нәлібаев 
Парламент Сенатының депутаттары 

Наурызбай Байқадамов, Руслан 
Рүстемов, Мәжіліс депутаттары Мұрат 

Ергешбаев, Мұрат Әбеновпен бірге 
«Тәуелсіздікке – 25 жыл» даңғылын қайта 
жаңғырту жұмыстарының барысын көрді.

Өткен жылдан бері Бейбарыс сұлтан 
көшесінен Әбілқайыр хан көшесіне 
дейінгі Сырдария өзенінің қорғаныш 
бөгеті нығайтылып, аталған даңғылдың 
6,7 шақырымы қайта жаңғыртылуда.

Мердігер мекеме «УАД» ЖШС 
бұған дейін 1,2 шақырым кеңейтілетін 
аумаққа асфальт төседі. Сонымен қатар, 
Сырдария өзенінің қорғаныс бөгеті 
тазаланып, 2,6 шақырымға жуық дамба 
нығайтылды және 1,2 шақырым тіреу 
қабырғасы тұрғызылды.

Бүгінде қосымша жер телімдерін 
сатып алу қажеттілігі  туындап, зерттеу 
жұмыстары жүргізілуде.

Аймақ басшысы даңғыл көлік 
қатынасы мен жаяу жүргіншілерге 
ұзақ жыл қызмет етуі үшін құрылысты 
сапалы жүргізіп, межеленген уақытта 

бітіру керек екенін ескертті. 
Еске салайық, өткен жылы аймақтың 

жол инфрақұрылымын дамытуға 44 млрд 
703 млн теңге бөлініп, 300 шақырымнан 
астам жол жөнделді. Нәтижесінде 
жақсы жағдайдағы жолдардың үлесі 92 
пайыздан асты.

Республикалық маңызы бар 
«Қызылорда-Жезқазған» автомобиль 
жолын қайта жаңғырту жалғасуда.

Облыс аумағындағы 216 шақырым-
ның 151 шақырымы аяқталып, ел 
игілігіне пайдалануға берілді.

Қосымша 30 шақырымына екі 
қабатты асфальт жабындысы төселді. 
Жұмыстар қарқынды жүруде. Жоба 
биыл толық аяқталады.

– Бүгін өздеріңізбен бірге Әйтеке 
би кентіндегі аудандық прокуратура 
ғи ма ра тының ашылуына куә болу-
дамыз. Бұ ған дейін прокуратура 
қыз меткерлері ау дан орталығынан 
ғимарат жалға алып, пайда ланып 
кел ді. Енді, міне, сәулетті, заман 
та  ла  бына сай, жаңа ғимаратқа ие 
болды. 

Прокуратура қызметкерлері 
еліміздегі конституциялық тәртіп 
пен заңдылықтың сақталуы, 
азаматтардың құқықтарын қорғау 
мен заңсыздықтарды жою жолында 
бар күш-жігерін жұмсап, қызметте-
рін адал атқара береді деп сенемін. 
Баршаңызды аудандық прокуратура 
ғимаратының ашылуымен шын 
жүректен құттықтаймын! Әділетті 

Қазақстан құру жолындағы ізгі 
мақсат-мұратымызға адал еңбекпен, 
бекем бірлікпен, тату тірлікпен, 
толайым жетістікпен жете берейік! 
Жаңа жыл әр шаңыраққа бақ-береке 
әкелсін! Еліміз аман, жұртымыз 
тыныш болғай! – деді аймақ 
басшысы.

Іс-шарада ауданның өркендеуіне 
үлес қосқан ардагерлер, құқық қор-
ғау саласының қызметкерлері  мен 
құрылыс мекемесінің мамандары 
марапатталды. Парламент Сена-
тының депутаты Наурызбай Байқа-
дамов, облыс прокуроры Ризабек 
Ожаров рәсімге келушілерді құт-
тықтады, Қызылорда облысының 
Құрметті азаматы Самұрат 
Имандосов батасын берді.

Айта кетейік, Қазалы ауданында 
экономиканың барлық саласында 
тұрақты өсім қалыптасып, даму көр-
сеткіштері ілгеріледі. Айтулы істер 
мен жарқын жобалар жүзеге асты.

Өткен жылдың басында аудан 
бюджеті 10 млрд 800 млн теңге 
болса, жыл қорытындысымен 
18 млрд 946 млн теңгеге жетіп, 
70 пайызға өсті. Бұл қаржы тұр-
ғындардың өзекті деген мәселелерін 
шешуге бағытталуда.

Қазан айында елдің тұтастығын, 
береке-бірлігін, ынтымағын ту етіп 
көтерген тарихи тұлғалар Әйтеке 
бидің 380 жылдығы мен Жанқожа 
Нұрмұхаммедұлының 250 жылдығы 
кең көлемде аталып өтті. Сол кезде 
148 отбасыға жаңа баспана кілті 
табысталып, «Әмір Арена» спорт 
кешені ел игілігіне пайдалануға 
берілді, Абай ауылы «көгілдір 
отынға» қосылды.

«Жайлы мектеп» ұлттық жобасы 
аясында Жанқожа батыр ауылында 
300 орындық мектеп құрылысы 
қарқынды жүргізілуде. Алдағы 
ақпан айында пайдалануға беріледі. 
Ал «Руханият» орталығы сәуір 
айында ел игілігіне айналмақ.

«Ауыл – ел бесігі» бағдарламасы 
аясында Әйтеке би кенті, Бек-
арыстан би және Қожабақы ауыл-
дарында 3 спорт кешені және «Май-
дакөл» ауылында 100 орындық 
ауыл дық клубтың құрылысы жүр-
гі зілуде. «Кәукей» ауылындағы 100 
орындық клуб өткен аптада іске 
қосылды.

Былтыр ауыл арасындағы, елді 
мекенішілік жолдардың жағдайын 
жақсару бағытында бірқатар жұ-
мыс жасалды. Бүгінде жақсы және 
қанағаттанарлық жағдайдағы жол-
дардың үлесі 88,2 пайызға жетті.

Облыс әкімінің баспасөз қызметі

ТІГІН ЦЕХЫНДАҒЫ
ТАБЫСТЫ ТІРЛІК

Алғашқы нысан – «Саңыраулардың оқу-
өндірістік кәсіпорны» ЖШС «Ақжүрек» тігін 

цехы. Кәсіп иесі Орынкүл Оразбаеваның 
айтуынша, 16 жылдан бері жұмыс 

істеп келеді. Ол 5 млн теңге грант 
алып, бүгінде бірнеше адамды 
тұрақты жұмыспен қамтып отыр.

– Бұл кәсіпті қолға алуыма 
кенже ұлым мен келінім сеп 
болды. Олар туабітті ести де, 
сөйлей де алмайды. Сондықтан 
біз отбасымызбен есту қабілеті 
нашар адамдар жұмыс істей 
алатын кәсіпорын ашуды мақсат 

еттік. Алғашқы жылдары «Даму» 
кәсіпкерлікті дамыту қоры арқылы 

үш рет жеңілдікпен несие алдық. Сол 
қаражатқа барлық қажетті жабдықтар 

мен шикізаттарды сатып алып, сапалы 
өнім шығара бастадық, – деді тігін цехының 

жетекшісі.
Қазір кәсіпорын қызметкерлері арнайы 

киімдер мен қолғаптар, орындықтарға 
арналған әдемі әрі ыңғайлы жапқыштар 
тігеді. Тігін цехында 25 адам жұмыс істейді, 
оның 20-сы – есту қабілеті нашар адамдар. 
Жалақы көлемі тапсырысқа қарай тұрақты 
беріледі. Кәсіпкер алдағы уақытта өндірілетін 
өнім көлемін ұлғайтуды және қызметкерлер 
жалақысын көтеруді жоспарлап отыр.

«НӘТИЖЕНІҢ»
НӘТИЖЕЛІ ЖҰМЫСЫ

Екінші нысан – екі жылдан бері жұмыс істеп 
келе жатқан «Нәтиже» нейропсихологиялық 
орталығы. Орталық басшысы Гүлмаржан 
Оспанова 4,7 млн теңге грант иеленіп, 
балаларға емдеу және түзету жұмыстарын 
жүргізу үшін қажетті медициналық жабдықтар 
сатып алған.

– Біз күніне 44 баланы қабылдаймыз. 
Әр балаға жеке уақыт бөліп олардың ойлау 
қабілетін дамытуға жұмыс жасаймыз. Әр 
сабақ 40 минутқа созылады, өйткені баланың 
назарын ұзақ уақыт бақылауда ұстау қиын 
екені ғылыми дәлелденген. Балалармен төрт 

маман жұмыс істейді. Қызметкерлеріміздің 
кәсібилігіне көп көңіл бөлеміз. Сондай-ақ 
тәжірибелі дәрігерлерді үнемі шақырамыз. 
Біздің қызметкерлер нейропсихология 
саласындағы барлық жаңа тенденцияларды 
зерттеп, әртүрлі оқыту семинарларына 
қатысады, – деді орталық басшысы.

«ARAY KIDS» 
ДАМЫТУ ОРТАЛЫҒЫ

Бұл орталықта су процедуралары 
арқылы балалардың ойлау қабілетін дамыту 
жұмыстары жүргізіледі. Орталық басшысы 
Ақбота Аруова 4,8 млн теңге грантты арнайы 
бассейн сатып алуға жұмсаған. Орталық 
ақпан айында ашылды. Мұнда он адам жұмыс 
істейді. Олар күніне 40-қа жуық баланы 
қабылдап, оларға гидромассаж процедурасын 
жүргізеді. Әлеуметтік осал топқа жататын 
отбасынан шыққан балалар үшін арнайы 
жеңілдіктер қарастырылған.

– Біздің орталықтың ашылғанына көп 

болмаса да келушілер қатары ұлғайды. Қазір 
баланың ойлау қабілетін дамыту үшін жұмыс 
істеп жатқан бірнеше орталық бар. «Aray Kids» 
дамыту орталығының ерекшелігі – мұнда 
гидромассаж процедурасы, денесінің белгілі 
бір бөлігіне су толқындары арқылы массаж 
жасалады. Аталған процедураның бір сеансы 
30-40 минутқа созылады. Жалпы, одан бөлек 

логопедиялық жаттығу  түрлері, 1 және 7 жас 
аралығындағы балаларға арналған бассейн, 
парафинотерапия процедуралары бар. 
Сонымен қатар невропатолог және психолог 
мамандардан кеңес алуға болады. Болашақта 
жеке бренд қалыптастырып, қызметкерлер 
қатарын көбейту жоспарда бар.

ТАЛАБЫ ТАУДАЙ КӘСІПОРЫН

Сондай-ақ жартылай фабрикаттар өндіре-
тін «Тау-дай бол» кәсіпорыны жұмысымен 
таныстық. Иесі Жаннұр Момыш 5 млн теңге 
грантқа шұжық өндіруге қажетті құрал-
жабдықтар сатып алған. Бүгінде экологиялық 
таза өнім түрлерін өндірумен айналысуда.

– Біз жартылай фабрикаттың 28 түрін, 
шұжықтың 6 түрін және ет өнімдерінің 11 

түрін шығарамыз. «Тау-дай бол» деп аталатын 
өз дүкеніміз бар. Өнім түрлерін басқа да 
дүкендерге өткізіп, тұрғындарды қамтамасыз 
етіп келеміз. Қажетті шикізат түрлерін екі 
фермерлік шаруашылықтан сатып аламыз.  
Олар бізге ет және сүт өнімдерін жеткізеді. 
Қазір цехта төрт адам, дүкенде екі адам 
тұрақты жұмыс істейді. Алда тағы екі адамды 
жұмыспен қамту жоспарда бар. Қазір күніне 
40 келіге дейін өнім өндіреміз, 50 келіге 
ұлғайтуды жоспарлап отырмыз, – дейді 
Жаннұр Момыш.

Жалпы, шағын және орта бизнестен  
бюджетке 73,7 млрд теңге салық аударымдары 
түскен. Мемлекеттік гранттардан басқа 
кешенді бағдарлама шеңберінде шағын және 
орта кәсіпкерліктің кредиттік портфелі 34 
млрд теңгені құрап, бұл сомаға 1 038 жоба 
субсидияланды, 621 жобаға кепілдік берілді.

Аружан ЕРАЛЫ

«БІР АУЫЛ – БІР ӨНІМ» – БІРЕГЕЙ ЖОБАШағын және орта 
кәсіпкерлікті дамытуға мем

ле кет тарапынан жанжақты қолдау 
көрсетіліп келеді. Жыл соңында «Бір ауыл 

– бір өнім» бағдарламасы аясында шағын және 
орта кәсіпкерліктің 14 жобасы мемлекеттік грантқа 

ие болды. Осы ретте қаладағы төрт кәсіпкерлік нысан  
жұмысымен танысып қайттық.

Облыстық кәсіпкерлік және өнеркәсіп басқармасы 
басшысының орынбасары Азамат Қаюповтың айтуынша, 
әртүрлі қаржы көздерінен 70,5 млрд теңгеге төрт мыңнан 
астам жеке кәсіпкерлік жобасы қаржыландырылды. Оның 
69 млн 130 мың теңгесі «Бір ауыл – бір өнім» жобасын 
іске асыру аясында өткен конкурстың 14 жеңімпазына 

қайтарымсыз грант беруге жұмсалды. Айта кету 
керек, Қызылорда қаласында 10 әлеуметтік 

кәсіпкер грант иегері атанса, қалған 
жеңімпаздар Арал және Шиелі 

аудандарынан.

БІРҚАТАР 
ҰСЫНЫС 
ТАЛҚЫЛАНДЫ

МАҚСАТ – 
ТҰРҒЫНДАР 
ҚАУІПСІЗДІГІН 
ҚАМТАМАСЫЗ ЕТУ

Облыс әкімі Нұрлыбек Нәлібаев Қазалы 
ауданына жұмыс сапары кезінде Жедел басқару 

орталығының жұмысымен танысты.

Үкімет басшысының тапсырмасына сәй кес 
қалалық және аудандық полиция бөлініс теріндегі 
кіші жедел басқару орталықтарын қаржыландыру 
жүктелген болатын.

Облыс әкімдігі өңірдің 7 аудандық полиция 
бөліміндегі Жедел басқару орталығын құруға 
қаржы бөлді. Бұл қаржыға ақпараттарды қабылдау 
мен тіркеуді автоматтандыратын, қоғамдық 
орындарда тәртіпті бақылайтын 77 бейнекамера, 
жол қозғалысы ережелерін бұзғандарды автоматты 
түрде анықтайтын 7 стационарлық жылдамдық 
өлшегіш құрылғы сатып алынған, оған қоса «ЖБО 
2.0» бағдарламасы да қамтамасыз етілген.

Аудандағы Жедел басқару орталығында 
бейнекамералар пилоттық режимде жұмысын 
бастады. Мердігер мекеме стационарлық 
жылдамдық өлшегіш құрылғылар мен «ЖБО 2.0» 
бағдарламасын іске қосу үшін тексеру жүргізуде.

Аталған орталықтың басты мақсаты – 
тұрғындардың қауіпсіздігін қамтамасыз ету. 
Осыны атап өткен аймақ басшысы тексеруді 
толыққанды жүргізуді тапсырды.

АУДАНДЫҚ ПРОКУРАТУРА ҒИМАРАТЫ 
ПАЙДАЛАНУҒА БЕРІЛДІ

Облыс әкімі Нұрлыбек Нәлібаевтың қатысуымен Қазалы аудандық 
прокуратурасы ғимаратының ашылу рәсімі өтті. Оған Парламент 

Сенаты мен Мәжілісінің депутаттары Наурызбай Байқадамов, Руслан 
Рүстемов, Мархабат Жайымбетов, Мұрат Ергешбаев, Мұрат Әбенов, 
облыс прокуроры Ризабек Ожаров және зиялы қауым өкілдері, кент 

тұрғындары қатысты.

Колледждерге кәсіпорындардан өндіріс шеберлерін 
тартуды, шетелдіктерді жергілікті кадрлармен алмастыруды 
ұйымдастырыңыздар. Бөлінген қаражат мақсатты әрі тиімді 
жұмсалуы керек.

Ірі кәсіпорындардың, орта бизнес өкілдерінің қатысуымен 
тоқсан сайын бос жұмыс орындары жәрмеңкелерін өткізуді 
тапсырамын. Жұмысшы және орта буын мамандықтары бойынша 
білім алуға ниетті 9-сыныпты бітірушілерді 100 пайыз тегін 
кәсіптік біліммен қамту үшін 5308 орын мемлекеттік тапсырыс 
бөлуге құжат әзірлеңіздер. Колледждерді үздік бітіруші 100 
студентке тұрақты жұмысқа орналасуға жолдама беру үшін өңірдің 
ірі кәсіпорындарымен арнайы келісімді үйлестіріңіздер.

Қоғамда еңбек адамына деген құрметті дәріптеу, жұмысшы 
мамандықтарын насихаттау, беделін көтеру, жастардың 
қызығушылығын арттыру бағытында Мемлекет басшысының, 
Үкіметтің берген барлық тапсырмалары толық орындалуы қажет, 
– деді Н.Нәлібаев.

Айта кетейік, өңірде 28 колледж 97 мамандық, 158 біліктілік 
бойынша еңбек нарығына қажетті кадрлар, оның ішінде, 19 
колледжде 45 мамандық, 49 біліктілік бойынша жұмысшы кадрлар 
даярлануда.

Бүгінде жобалық кеңсе, аймақтық штаб құру, «Адал еңбек – 
Адал табыс» тақырыбында «Жұмысшы мамандықтар жылының» 
салтанатты ашылуын ұйымдастыру бойынша тиісті жұмыстар 
жүргізілуде.

Басты мақсат – техникалық және кәсіптік білім беру саласын 
трансформациялау, колледждерді салаландыру, дуальды оқыту, 
модульдік білім беру, халықаралық стандарттарға сай, еңбек 
нарығына қажетті, сұранысқа ие жұмысшы мамандар даярлау. Бұл 
аймақтағы кәсіптік білім беру деңгейін арттырады.

АТАУЛЫ ЖЫЛДА 
АТҚАРЫЛАТЫН 
ЖҰМЫСТАР

НАЗАРДАҒЫ НЫСАН

ДАҢҒЫЛ ҚАЙТА ЖАҢҒЫРТЫЛУДА

НАЗАР

Автордың баяндауындағы аймақтағы мұнай-газ 
саласының тарихнамасы, оның қалыптасып, дамуына 
қатысты бір ізге түсірілген деректер мен дәйектердің 
құндылығы өте зор. Осынау стратегиялық саланы 
іргелендіру және ауқымын кеңейту жұмыстарының 
басы-қасында жүрген кейіпкердің портретін жасап, 
сөзбен жазылған туындыны сарабдал ой-толғамдары 
арқылы шеберлікпен әдіптеген. Бұны автордың 
негізгі жүлгені дөп басатын сезімталдық қырын, 
шығармашылық қарым-қабілетін айқындайтын биіктік 
өлшемі десек қателеспейміз.

Кезінде өңір экономикасын өркендеткен саланың 
аяққа тұруы мен кейінгі тыныс-тіршілігіне тікелей 
куә гер болған әріптес-замандастарының және Ғ.Бай-
ма новтың естеліктері, пікірлері, мақалалары мен сұх-
баттарының да портреттің бояуын қанықтыра түскенін 
айту ләзім. Көлемі 200 беттей кітапты қызыға, тұшы-
нып оқып шығуға осылайша жеңіл жол ашылған.

Кейіпкердің өмір және еңбек жолындағы өткен 
күндер оқиғаларының бүгінмен сабақтастыра баян-
далуы да ұтымды тәсіл. Өткенсіз бүгін жоқ десек, 
біз білетін кейіпкердің тұлғасы тақыр жерде пайда 
болмағаны хақ. Тамырын тереңнен тартқан тектілік, 
өскен және оқыған ортасы, таңдаған кәсібі оның 
қалыптасуының баспалдақтары ғана емес, асқаралы 
белестерді сәтті бағындыруының біртұтас кепілі 
екенін уақыт көрсетті. Тағдырының сыйына айналған 
мұнай өндірісінде өсті, өнді, қоғамға белгілі болды.

Кейіпкерді жетістікке жетелеген осы тақілеттес 
факторларды анықтауға автордың көп тер төккені 
менмұндалап тұр. Өте ашық, әсерлі айтылған дүниелер-
де оның күш-жігері, үйренуге деген ұмтылысы, өзін-
өзі тәрбиелеуі, басқаларды ынталандыруы және тиімді 
қарым-қатынас жасауы, т.б. адами сипаттары жан-
жақты суреттелген. Кейіпкердің өміршең өнегесі мен 
тағылымды тәжірибесін зерделеген жас буын өзінің не 
істеп жатқанын, өмірін қалай өткізетінін және онда не 
маңызды екенін ойлайтыны біз үшін күмәнсіз.

Тағы бір ерекшелігі – «Сыр саңлақтары» серия-
сының бұрын-соңды кездеспегені болса, соған сай 
тақырыпқа таңдалған атаудың кейіпкердің ғұмыр 
кешіп жатқан ортасымен үндесуі. Автордың туған жер 
тағдыры, ел болашағы туралы тұжырымдарын Торғай 
иіні, «Құмкөл» кеніші, «Қызылқұм», өңір экономика-
сына қомақты үлес қосып келген мұнайшыларды тілге 
тиек ету арқылы жеткізген ерекше еңбегін атап айтуға 
тиіспіз. 

Жоғарыда атап өтілген жайттарды басшылыққа 
ала отыра, өңірдегі мұнай саласының даму тарихына 
қысқаша хронологиялық шолу жасау артық болмайды 
деп санаймын.

1927 жылы ел астанасы Қызылордада Қазақ-
станның алғашқы геологиялық органы ҚазАКСР 
Үкі меті жанындағы КСРО Геология комитетінің 
өкіл дігі ашылды. КСРО ҒА академигі И.Губкин 
Арал дың теріскей-шығысындағы Оңтүстік Торғай 
иінінде мұнай болу мүмкіндігін болжаған (1928 ж.) 
тұңғыш ғалым. Өткен ғасырдың ортасынан бастап 
Сырдарияның төменгі жағындағы оңжағалық жер-
лерге бұрғылау жұмыстары жүргізіле бастайды. Арал 
аймағын кең көлемде зерттеу үшін Қазақстанда 1979 
жылы екі барлаушы топ құрылады. Осы жұмыстардың 
нәтижесінде табылған мұнайдың басым бөлігі Торғай 
даласында орналасқандықтан, аймақ  Оңтүстік Торғай 
иіні деген атауға ие болады. «Южказгеология» және 
«Казгеофизика» өндірістік геологиялық бірлестіктері, 
ҚазКСР ҒА Геология және мұнай институты Оңтүстік 
Торғай ойпатындағы кешенді геологиялық барлау 
жұмыстарының бағдарламасын жасайды (1982 ж.).

Оңтүстік Қазақстан мұнай барлау экспедициясы 
1983 жылы «Құмкөлде» алғашқы терең ұңғыманы 
бұрғылауды бастап, келесі жылдың қысында алғашқы 
мұнай бұрқағын шапшытады.

КСРО Мұнай өнеркәсібі министрінің «Қазақ КСР-
індегі «Құмкөл» кен орнын игеруге және пайдалануға 
беруге дайындық жұмыстарын ұйымдастыру туралы» 
1985 жылғы 6 маусымда шыққан бұйрығы негізінде 
«КазНИПИнефть» және «Южгипронефтепровод» ин-
ституттары «Тәжірибелік-өнеркәсіптік игеру кезінде 
«Құмкөл» кен орнын орналастыру» жобасын әзірлеуді 
қолға алады.

Қазақстан КП ОК және Үкіметінің 1985 жылғы 
1 қазандағы қаулысымен «Қызылорда облысының 
экономикалық және әлеуметтік дамуын тездету шара-
лары» қабылданып, өңірде мұнай өндірісін дамытуға 
серпін беріледі.

1986 жылдың 1 шілдесі «Құмкөлдің» өнеркәсіптік 
игерілуінің бастауы саналады. Бұл – «Маңғышлақ-
мұ най» өндірістік бірлестігінде Сыр өңіріндегі кен 
орнын игеруге жауапты «Құмкөл» күрделі құрылыс 
бас қармасы құрылған күн (тұңғыш басшысы М.Сала-
матов).

Кен орнын игеруге дайындық мәселелері 1986 

жылғы 17 желтоқсанда Қызылорда облыстық пар-
тия комитетінің бірінші хатшысы Е.Әуелбековтің 
төрағалығымен өткен жиналыста қаралады. Келесі 
жылдың маусым айында бірінші мұнай қондырғысы 
көтеріледі. «Қазақ КСР-дағы «Құмкөл» мұнай кені-
шін же делдетіп игеру туралы» бұйрығы шығады 
(23.07.1987 ж.). Қызылордада 1987 жылдың 24 жел-
тоқсанында «Құмкөлмұнай» мұнай және газ өндіру 
басқармасы құрылады.

1990 жылдың 9 мамыры – «Құмкөлдің» алғашқы 
мұнайы Шымкент мұнай өңдеу зауытына тасымал-
дана бастаған күн. Бұл үдеріс «Құмкөл-Қарақайың» 
құбырымен «Омск-Павлодар-Шымкент» мұнай 
құбыры арқылы жүзеге асты.

«Құмкөлмұнай» мұнай және газ өндіру басқармасы 
1991 жылғы 21 наурызда «Оңтүстікқазмұнай» ӨБ 
болып қайта құрылды. Осы жылы маусым айын-
да алғашқы миллион тонна мұнай өндірілсе, бұл 
көрсеткіш 1996 жылы 10 миллионға жеткізілді.

Кітаптың кейіпкері Ғалым Байманов – өңірдегі 
мұнай және газ өндіру саласын дамытуға елеулі үлес 
қосқан талантты ұйымдастырушы, бірегей ғалым, 
қабырғалы қайраткер. 

Ол «Құмкөл» кенішін игеру жұмыстарының бас -
талуына байланысты 1988 жылы наурызда «Маң -
ғышлақмұнай» ӨБ-ның «Құмкөлмұнай» мұнай-газ 
өндіру басқармасына алғашқылардың (М.Са ла матов, 
Е.Бергенбаев, т.б.) қатарында жұмысқа ауысып, 
«Құмкөл терең бұрғылау» экспедициясының бұрғылау 
шеберінен басталған еңбек жолында «Оңтүстік-
мұнайгаз» МАҚ-ның вице-президенті (1995ж.) лауазы-
мына көтеріліп, 2016-2022 жылдары «ПетроҚазақстан 
Құмкөл Ресорсиз» АҚ басқарма төрағасының орынба-
сары, 2022-2023 жылдары «Джепетто» (ҚХР) компа-
ниясы бас директорының орынбасары, «КазДобМу-
най» ЖШС бас директоры лауазымдарын абыроймен 
атқарды. Қандай қызметте де ел мүддесін ту еткен аза-
мат қазіргі күні «Кежуй мұнайгаз жабдықтары» ААҚ 
Қазақстандағы филиалы бас директорының кеңесшісі.

Әр жылдары Қызылорда облысының аумағында 
ең бірінші тереңдігі 3500 метрлік «Оңтүстік Ақша-
бұлақ» ұңғымасын бұрғылауға, кейін «Блиновский», 
«Ащысай» кеніштеріндегі жұмыстарға атсалысты. 
Баймановтың басқаруымен «Құмкөл-Арысқұм-Жоса-
лы» жоғары қысымдағы құбырды пайдалану, «Қы-
зыл қия», «Арысқұм», «Құмкөл», «Майбұлақ» кеніш-
теріндегі газды пайдалану жобалары іске асты. 2009 
жылдан бастап жаңадан ашылған «Батыс Тұзкөл», 
«Тұзкөл», «Кетеқазған» мұнай-газ кеніштерінің 
үйлестіру және іске қосу жұмыстарына басшылық 
жасап, «Көлжан» ЖШС директоры орынбасарының 
міндетін қоса атқарды. «Өзен» кен орнын қайта жан-
дандыру жобасын, Оңтүстік Торғай ойпатындағы 
жаңа кен орындарын ашып, күрделі жобаларды 
басқару және іске қосу барысында шет ел маман-
дарымен қоса үлкен ұжымдарға жетекшілік жасап, 
жас инженерлерді Батыс стандарттарына үйретіп, 
елімізде мұнай-газ саласын дамытуға өзінің ерен 
еңбегін сіңірді. Қорқыт ата университетінің мұнай 
мамандықтарының оқу-зертханалық, материалдық-
техникалық базасын қалыптастыруға қосқан үлесі 
ерекше. Бүгінде университеттің құрметті профессоры 
ретінде мұнай-газ саласы кадрларын даярлау сапасын 
арттыру ісіне белсенді араласып келеді.

Мемлекет және қоғам алдындағы еңбегі үшін 
«Құрмет» орденімен, «Ерен еңбегі үшін», «Мұнай-газ 
кешенін дамытуға қосқан үлесі үшін» медальдарымен, 
«Мұнай-газ саласының еңбек сіңірген қызметкері» 
және «Жер қойнауының құрметті барлаушысы» 
төсбелгілерімен, Қызылорда облысы әкімінің Құрмет 
грамотасымен марапатталды. Сондай-ақ рес публика 
бойынша «2015 жылдың үздік инженері», Сырдария 
ауданының Құрметті азаматы, ҚР Ұлттық инженерлік 
академиясының корреспондент-мүшесі, техника 
ғылымдарының кандидаты.

Аптал азаматтың болмысында ұлт перзенттеріне 
тән қадір-қасиет пен сыр-сипаттың бәрі бар. Өзінен 
кейінгілерге салмақты ой, салиқалы сөзімен жөн 
сілтеп, көпшілікпен ағайындай араласуы да – өмір 
өнегесі. Еліміздің мәдениеті мен руханиятына, білімі 
мен ғылымына жанашырлығы да зиялы қауымға 
жақсы танымал.

Өңірдегі мұнай-газ саласын игерудің бастауында 
тұрғандардың бірі Ғалым Дүйсенбайұлының өмiрi мен 
еңбек жолын жан-жақты қамтып көрсеткен бұл кітап – 
руханиятқа олжа салған, жас ұрпақты отаншылдыққа 
тәрбиелейтiн құнды еңбек. Автордың қаламгерлік 
қарымының, табиғи дарынының, ой-орамының жемісі 
іспеттес жанрлық-хронологиялық жинақтың оқырман 
көзайымына айналары сөзсіз.

Қали ОМАРОВ,
публицист-жазушы

ОҚЫРМАН ОЛЖАСЫ

«СЫР САҢЛАҚТАРЫ» 
СЕРИЯСЫНЫҢ АЛҒАШҚЫ КІТАБЫ

Жаңа жылдың алдында 
ғалым-тарихшы, өлкетанушы, 

қоғамтанушы, ҚР Журналистер 
одағының мүшесі, өңірдің ру-

ханият саласында өзіндік орны 
бар Нұрлыбек Мыңжастың «Сыр 

саңлақтары» сериясы аясында 
жарық көрген «Алғашқы» атты 

кітабы қолыма тиді. Аталған 
серияның ұстанымы  қазір арамыз-

да жүрген, облысымыздың даму-
ына өзіндік елеулі үлесін қосып 

келе жатқан тұғырлы тұлғалардың 
өмір және еңбек жолын насихаттау 

десек, оның бірінші шығарылымы 
мұнай өндірісінің майталманы 

Ғалым Дүйсенбайұлы Баймановқа 
арналуы да заңды.

Жергілікті мемлекеттік 
басқарудың кейбір 
мәселелері туралы

«Қазақстан Республикасындағы жергілікті мемлекеттік басқару және өзін-өзі 
басқару туралы» Қазақстан Республикасы Заңының 27-бабының 1-тармағы 22) 
тармақшасына, «Мемлекеттік мүлік туралы» Қазақстан Республикасы Заңының 
17-бабының 6), 7) тармақшаларына және «Мемлекеттік органдар мен олардың 
құрылымдық бөлімшелерінің қызметін ұйымдастырудың кейбір мәселелері ту-
ралы» Қазақстан Республикасы Үкіметінің 2021 жылғы 1 қыркүйектегі № 590 
қаулысына сәйкес Қызылорда облысының әкімдігі ҚАУЛЫ ЕТЕДІ:

1. «Қызылорда облысының жұмылдыру дайындығы басқармасы» 
коммуналдық мемлекеттік мекемесі «Қызылорда облысының жұмылдыру 
дайындығы, аумақтық және азаматтық қорғаныс басқармасы» коммуналдық 
мемлекеттік мекемесі болып қайта аталсын.

2. «Қызылорда облысының жұмылдыру дайындығы басқармасы» 
коммуналдық мемлекеттік мекемесінің Ережесін бекіту туралы» Қызылорда 
облысы әкімдігінің 2023 жылғы 29 желтоқсандағы №231 қаулысына мынадай 
өзгерістер енгізілсін:

көрсетілген қаулының тақырыбы мынадай редакцияда жазылсын:
««Қызылорда облысының жұмылдыру дайындығы, ау мақтық және 

азаматтық қорғаныс басқармасы» коммуналдық мемлекеттік мекемесінің 
Ережесін бекіту туралы»;

көрсетілген қаулының 1-тармағы мынадай редакцияда жазылсын:
«1. Қоса берілген «Қызылорда облысының жұмылдыру дайындығы, 

аумақтық және азаматтық қорғаныс басқармасы» коммуналдық мемлекеттік 
мекемесінің Ережесі бекітілсін.»;

көрсетілген қаулымен бекітілген «Қызылорда облысының жұмылдыру 
дайындығы басқармасы» коммуналдық мемле кеттік мекемесінің Ережесі осы 
қаулының қосымшасына сәйкес редакцияда жазылсын.

3. «Қызылорда облысы әкімінің аппараты» коммуналдық мемлекеттік 
мекемесі және облыстық бюджеттен қаржы ландырылатын атқарушы 
органдардың басшылары заңнамада белгіленген тәртіппен осы қаулыдан туын-
дайтын шараларды қабылдасын.

4. Осы қаулының орындалуын бақылау «Қызылорда облысы әкімінің аппа-
раты» коммуналдық мемлекеттік мекемесінің басшысына жүктелсін.

5.  Осы қаулы 2025 жылдың 5 қаңтарынан бастап қолда нысқа енгізіледі.

Қызылорда облысының
                 әкімі                                                       Н. Нәлібаев

Қызылорда облысы әкімдігінің 
2024 жылғы «10» желтоқсандағы № 185

қаулысымен бекітілген

«Қызылорда облысының жұмылдыру дайындығы, аумақтық және 
азаматтық қорғаныс басқармасы» коммуналдық мемлекеттік мекемесінің 

ережесі

1. Жалпы ережелер

1. «Қызылорда облысының жұмылдыру дайындығы, аумақтық және 
азаматтық қорғаныс басқармасы» коммуналдық мемлекеттік мекемесі (бұдан 
әрі – Қызылорда облысының жұмылдыру дайындығы, аумақтық және азаматтық 
қорғаныс басқармасы) жұмылдыру дайындығы және жұмылдыру, азаматтық 
қорғау, аумақтық қорғаныс, азаматтарды әскери қызметке шақыру және тер-
роризмге қарсы іс-қимыл салаларындағы мемлекеттік саясатты іске асыру 
жөніндегі қызметті жүзеге асыруға Қызылорда облысының әкімдігі уәкілеттік 
берген Қазақстан Республикасының мемлекеттік органы болып табылады.

2. Қызылорда облысының жұмылдыру дайындығы, аумақтық және 
азаматтық қорғаныс басқармасының ведомстволары жоқ.

3. Қызылорда облысының жұмылдыру дайындығы, аумақтық және 
азаматтық қорғаныс басқармасы өз қызметін Қазақстан Республикасының Кон-
ституциясына және заңдарына, Қазақстан Республикасының Президенті мен 
Үкіметінің актілеріне, өзге де нормативтік құқықтық актілерге, сондай-ақ осы 
Ережеге сәйкес жүзеге асырады.

4. Қызылорда облысының жұмылдыру дайындығы, аумақтық және азаматтық 
қорғаныс басқармасы мемлекеттік мекеме ұйымдық-құқықтық нысанындағы 
заңды тұлға болып табылады, Қазақстан Республикасының Мемлекеттік 
Елтаңбасы бейнеленген мөрі және өз атауы қазақ және орыс тілдерінде жазылған 
мөртабандары, белгіленген үлгідегі бланкілері, Қазақстан Республикасының 
заңнамасына сәйкес қазынашылық органдарында шоттары болады.

5. Қызылорда облысының жұмылдыру дайындығы, аумақтық және 
азаматтық қорғаныс басқармасы азаматтық-құқықтық қатынастарға өз атынан 
түседі.

6. Қызылорда облысының жұмылдыру дайындығы, аумақтық және 
азаматтық қорғаныс басқармасы, егер оған Қазақстан Республикасының 
заңнамасына сәйкес уәкілеттік берілген болса, мемлекет атынан азаматтық-
құқықтық қатынастардың тарапы болуға құқылы.

7. Қызылорда облысының жұмылдыру дайындығы, аумақтық және 
азаматтық қорғаныс басқармасы өз құзыретінің мәселелері бойынша заңнамада 
белгіленген тәртіппен Қызылорда облысының жұмылдыру дайындығы, 
аумақтық және азаматтық қорғаныс басқармасы басшысының бұйрықтарымен 
және Қазақстан Республикасының заңнамасында көзделген басқа да актілермен 
ресімделетін шешімдер қабылдайды.

8. Қызылорда облысының жұмылдыру дайындығы, аумақтық және 
азаматтық қорғаныс басқармасының құрылымы мен штат санының лимиті 
Қазақстан Республикасының қолданыстағы заңнамасына сәйкес бекітіледі.

9. Заңды тұлғаның орналасқан жері: индекс 120008, Қазақстан Республика-
сы, Қызылорда облысы, Қызылорда қаласы, Амангелді Иманов көшесі, № 125 
үй.

10. Осы Ереже Қызылорда облысының жұмылдыру дайындығы, аумақтық 
және азаматтық қорғаныс басқармасының құрылтай құжаты болып табылады.

11. Қызылорда облысының жұмылдыру дайындығы, аумақтық және 
азаматтық қорғаныс басқармасының қызметін қаржыландыру Қазақстан 
Республикасының заңнамасына сәйкес облыстық бюджеттен жүзеге асырылады.

12. Қызылорда облысының жұмылдыру дайындығы, аумақтық және 
азаматтық қорғаныс басқармасы кәсіпкерлік субъектілерімен басқару функция-
лары болып табылатын міндеттерді орындау тұрғысында шарттық қатынастарға 
түсуге тыйым салынады.

Егер Қызылорда облысының жұмылдыру дайындығы, аумақтық және 
азаматтық қорғаныс басқармасына заңнамалық актілерімен кіріс әкелетін 
қызметті жүзеге асыру құқығы берілсе, онда алынған кірістер, егер Қазақстан 
Республикасының заңнамасында өзгеше белгіленбесе, мемлекеттік бюджетке 
жіберіледі.

2-тарау. Қызылорда облысының жұмылдыру дайындығы, 
аумақтық және азаматтық қорғаныс басқармасының міндеттері мен 

өкілеттіктері

13. Міндеттері:
жұмылдыру дайындығы мен жұмылдыру, азаматтық қорғау, аумақтық 

қорғанысты қамтамасыз ету, аумақтарды жедел жабдықтау және азаматтық 
қорғаныс жөніндегі іс-шараларды жүргізу, азаматтарды әскери қызметке 
шақыру, оның ішінде арнаулы мемлекеттік, құқық қорғау органдарымен, 
Қазақстан Республикасының Қарулы Күштерімен, басқа да әскерлер мен әскери 
құрылымдармен өзара іс-қимыл жасау, терроризмге қарсы іс-қимыл жөніндегі 
қызметті үйлестіру және де Қазақстан Республикасының заңнамасында 
белгіленген басқа да міндеттер.

14. Өкілеттіктер:
1) құқықтар:
өз құзыреті шегінде құқықтық актілерді қабылдау;
Қазақстан Республикасының заңнамасында белгіленген тәртіппен 

мемлекеттік органдардан, ұйымдардан, олардың лауазымды адамдарынан 
қажетті ақпарат пен материалдарды сұратуға және алуға;

2) міндеттері:
заңды және негізделген шешімдер қабылдау;
қабылданған шешімдердің орындалуын бақылауды қамтамасыз ету;
жеке және заңды тұлғалардың өтініштерін Қазақстан Республикасының 

заңнамасында көзделген тәртіппен және мерзімдерде қабылдау және қарау;
жеке тұлғаларды және заңды тұлғалардың өкілдерін қабылдауды 

ұйымдастыру;
3) Қызылорда облысының жұмылдыру дайындығы, аумақтық және 

азаматтық қорғаныс басқармасына жүктелген міндеттер мен функцияларды 
орындау үшін қажетті Қазақстан Республикасының заңнамасына сәйкес өзге де 
өкілеттіктерді жүзеге асыру.

15. Функциялар:
1) Қызылорда облысында жұмылдыру дайындығы мен жұмылдыру 

жөніндегі іс-шаралардың орындалуын қамтамасыз етеді;
2) жергілікті әскери басқару органдарына олардың бейбіт уақыттағы және 

жұмылдыру жарияланған кездегі жұмысына жәрдем көрсетеді, Қызылорда 
облысының аумағында әскери-экономикалық және командалық-штабтық оқулар 
өткізуге қатысады;

3) әскери міндеттілерді бекітіп қою жөніндегі жұмысты ұйымдастырады 
және жүргізеді;

4) Қызылорда облысы шегінде мемлекеттік органдар мен ұйымдарды 
жұмылдыру, соғыс жағдайы кезеңінде және соғыс уақытында жұмыс істеуге 
көшіру жөніндегі іс-шаралар кешенін іске асыруды қамтамасыз етеді;

5) жұмылдыру, соғыс жағдайы кезеңінде және соғыс уақытында Қызылорда 
облысы шегінде шақырылуға жататын азаматтарды уақтылы құлақтандыруды 
және жеткізуді, жиналу пункттеріне немесе әскери бөлімдерге және арнаулы 
мемлекеттік органдарға техника беруді ұйымдастырады және қамтамасыз етеді, 
Қазақстан Республикасы Үкіметінің шешімі бойынша өзінің басқаруындағы 
облыстың коммуналдық меншігін қорғаныс мұқтаждарына береді;

6) жұмылдыру, соғыс жағдайы кезеңінде және соғыс уақытында Қарулы 
Күштердің, басқа да әскерлер мен әскери құралымдардың, арнаулы мемлекеттік 
органдардың мүдделеріне сай міндеттерді орындау үшін, сондай-ақ, Қазақстан 
Республикасы экономикасының іркіліссіз жұмыс істеуін және халқының 
тыныс-тіршілігін қамтамасыз ету үшін Қызылорда облысы шегінде арнаулы 
құралымдарды құруды және олардың қызметін қамтамасыз етуді үйлестіреді;

7) Қызылорда облысының жұмылдыру жоспарын әзірлеуді, жұмылдыру 
дайындығы саласындағы уәкілетті органмен келісуді және бекітуді қамтамасыз 
етеді, сондай-ақ, Қызылорда облысы шегінде жұмылдыру дайындығы бойынша 
іс-шараларды өткізеді;

8) Қызылорда облысының жұмылдыру дайындығы мақсатында ұйымдармен 
жұмылдыру, соғыс жағдайы кезеңінде және соғыс уақытында тауарлар-
ды өндіруге, жұмыстарды орындау мен қызметтерді көрсетуге шарттарды 
(келісімшарттарды) жасасауды үйлестіреді;

9) жұмылдыру тапсырыстарын белгілеу үшін ұйымдардың өндірістік, 
қаржылық, қоймалық мүмкіндіктері туралы ақпаратты жұмылдыру дайындығы 
саласындағы уәкілетті органға береді;

10) жұмылдыру дайындығы саласындағы уәкілетті органға жұмылдыру 
дайындығын жетілдіру жөнінде ұсыныстар енгізеді;

11) мемлекеттік органдармен бірлесе отырып жұмылдыру жоспарларын 
орындауға экономиканы дайындау жөніндегі іс-шараларды жүргізеді;

12) аудандар, облыстық маңызы бар қалалар әкімдіктерінің жұмылдыру 
жос парларын келіседі;

13) Қазақстан Республикасының заңнамасына сәйкес жұмылдыру 
дайындығы мен жұмылдыру жөніндегі іс-шараларды қаржыландыру көлемін 
көздейді;

14) жұмылдыру жарияланған кездегі іс-қимылдар тәртібі туралы халық ара-
сында түсіндіру жұмысын жүргізеді;

15) қауіпті өндірістік факторлардың зиянды әсері болған жағдайда оларды 
оқшаулау, адамдардың өмірін құтқару, олардың денсаулығын, құқықтары мен 
мүдделерін қорғау, меншіктерді күзету, қоғамдық тәртіпті ұстап тұру жөніндегі 
іс-шараларды орындау бойынша, қолда бар күштерді, құралдар мен ресурстарды 
тарта отырып, қажетті көмек көрсетеді;

16) аварияларды, төтенше жағдайларды тергеп-тексеруге қатысады;
17) бекітілген бюджеттік мақсаттарға сәйкес азаматтық қорғаныс, төтенше 

жағдайлар мен олардың салдарларының алдын алу және оларды жою бойынша 
жергілікті бюджеттің атқарылуын қамтамасыз етеді;

18) өз құзыреті шегінде азаматтық қорғаудың аумақтық кіші жүйесіне 
басшылық етеді;

19) азаматтық қорғаныс мүлкінің көлемдерін айқындау және оларды 
жинақтау, сақтау, жаңарту және әзірлікте ұстап тұру жөнінде қажетті шаралар 
қолданады;

20) құлақтандыру мен хабар берудің техникалық құралдарын орналастыру-
ды ұйымдастырады;

21) табиғи және техногендік сипаттағы төтенше жағдайлар мен олардың 
салдарларының алдын алуға және оларды жоюға жергілікті атқарушы 
органдардың төтенше резервінен қаражат бөлуді ұйымдастырады;

22) қосалқы (қалалық, қала сыртындағы), көмекші және жылжымалы 
басқару пункттерін құруды қамтамасыз етеді;

23) Қазақстан Республикасының қорғаныс жоспарын іске асыру жөніндегі 
құжаттарды әзірлеуге, аумақты Қазақстан Республикасының қорғанысы 
мүдделерінде жедел жабдықтау іс-шараларын орындауға қатысады және комму-
никацияларды қорғаныс мақсатында дайындауды қамтамасыз етеді;

24) халықты және аумақты қорғанысқа даярлауға қатысады;
25) азаматтарды әскери қызметке даярлауды, олардың әскери қызметке, 

әскери жиындарға шақырылуын және жұмылдыру бойынша шақырылуын 
ұйымдастырады;

26) әскери міндеттілерді бекітіп қою жөніндегі жұмысты ұйымдастырады 
және жүргізеді;

27) азаматтық және аумақтық қорғаныс жөнiндегі іс-шараларды жоспарлауға 
қатысады және олардың орындалуын қамтамасыз етедi;

28) Қызылорда облысының аумақтық қорғаныс жоспарын әзірлеуді және 
Қазақстан Республикасы Қарулы Күштерінің Бас штабымен келісу бойынша 
бекітуді қамтамасыз етеді;

29) Қазақстан Республикасының заңнамасына сәйкес Қызылорда облысының 
қорғаныс кеңесін құруды қамтамасыз етеді;

30) облыстың әскери басқару органдарын жабдықталған әскерге шақыру 
(жиын) пункттерімен, оларды күтіп-ұстауды, дәрі-дәрмектермен, керек-
жарақтармен, өртке қарсы, медициналық және шаруашылық мүлкімен, автомо-
биль көлігімен, сондай-ақ, байланыс және күзет құралдарымен қамтамасыз етеді;

31) соғыс жағдайы кезеңінде Қызылорда облысының аумағында Қазақстан 
Республикасы орталық мемлекеттік органдары аумақтық бөлімшелерінің және 
ұйымдарының соғыс жағдайы шараларын орындауын қамтамасыз етеді;

32) терроризмге қарсы комиссиясы арқылы облыстың аумағында терроризм 
профилактикасы, сондай-ақ, терроризм салдарларын барынша азайту және (не-
месе) жою жөніндегі қызметті ұйымдастырады;

33) әлеуметтік сипаттағы төтенше жағдайлардың профилактикасына, 
сондай-ақ, облыс аумағында олардың зардаптарын барынша азайтуға және (не-
месе) жоюға қатысады;

34) Қазақстан Республикасы Қорғаныс министрлігінің әскери бөлімдері 
мен мекемелерін, Қазақстан Республикасы арнаулы мемлекеттік органдарының 
объектілерін, сондай-ақ, «Қазақстан Республикасының Мемлекеттік күзет 
қызметі туралы» Қазақстан Республикасы Заңының 1-3-бабында көрсетілген 
күзетілетін объектілерді қоспағанда, Қазақстан Республикасының ұлттық 
қауіпсіздік органдарымен және Қазақстан Республикасының ішкі істер органда-
рымен келісу бойынша облыстың аумағында орналасқан, террористік тұрғыдан 
осал объектілердің тізбесін әзірлейді және бекітуді және объектілердің меншік 
иелерін, иеленушілерін, басшыларын немесе өзге де лауазымды адамдарын осы 
объектілердің тізбеге енгізілгені туралы хабардар етуді қамтамасыз етеді;

35) жергілікті мемлекеттік басқару мүддесінде Қазақстан Республикасының 
заңнамасымен жергілікті атқарушы органдарға жүктелетін өзге де өкілеттіктерді 
жүзеге асырады.

3-тарау. Қызылорда облысының жұмылдыру дайындығы, аумақтық және 
азаматтық қорғаныс басқармасының бірінші басшысының мәртебесі, 

өкілеттіктері

16. Қызылорда облысының жұмылдыру дайындығы, аумақтық және 
азаматтық қорғаныс басқармасын басқаруды бірінші басшы жүзеге асырады, 
ол Қызылорда облысының жұмылдыру дайындығы, аумақтық және азаматтық 
қорғаныс басқармасына жүктелген міндеттердің орындалуына және оның өз 
өкілеттіктерін жүзеге асыруына дербес жауапты болады.

17. Қызылорда облысының жұмылдыру дайындығы, аумақтық 
және азаматтық қорғаныс басқармасының бірінші басшысы Қазақстан 
Республикасының заңнамасына сәйкес лауазымға тағайындалады және лауазым-
нан босатылады.

18. Қызылорда облысының жұмылдыру дайындығы, аумақтық және 
азаматтық қорғаныс басқармасының бірінші басшысының Қазақстан 
Республикасының заңнамасына сәйкес лауазымға тағайындалатын және лауа-
зымнан босатылатын орынбасары (орынбасарлары) болады.

19. Қызылорда облысының жұмылдыру дайындығы, аумақтық және 
азаматтық қорғаныс басқармасының бірінші басшысының өкілеттіктері:

1) өз өкілеттігін жүзеге асыру кезінде Қызылорда облысы әкіміне және 
жетекшілік ететін облыс әкімінің орынбасарына есеп береді;

2) өз құзыреті шегінде барлық мемлекеттiк органдарда және өзге де 
ұйымдарда Қызылорда облысының жұмылдыру дайындығы, аумақтық және 
азаматтық қорғаныс басқармасын бiлдiредi;

3) еңбек қатынастары мәселелері өз құзыретіне жататын Қызылорда 
облысының жұмылдыру дайындығы, аумақтық және азаматтық қорғаныс 
басқармасының қызметкерлерін заңнамаға сәйкес қызметке тағайындайды және 
қызметтен босатады;

4) стратегиялық және бағдарламалық құжаттардың әзірленуін қамтамасыз 
етеді;

5) еңбек қатынастары мәселелері оның құзыретіне жататын Қызылорда 
облысының жұмылдыру дайындығы, аумақтық және азаматтық қорғаныс 
басқармасы қызметкерлеріне заңнамада белгіленген тәртіппен тәртіптік жаза 
қолданады және көтермелеу шараларын қабылдайды;

6) бұйрықтарға қол қояды;
7) Қызылорда облысының жұмылдыру дайындығы, аумақтық және 

азаматтық қорғаныс басқармасы атынан сенімхатсыз әрекет етеді;
8) өз құзыреті шеңберінде шарттар жасасады;
9) Қызылорда облысының жұмылдыру дайындығы, аумақтық және 

азаматтық қорғаныс басқармасының атынан сенімхаттар береді;
10) өз өкілеттіктерін ұйымдастыру және ішкі тәртіп мәселелері бойынша ре-

гламент қабылдайды;
11) сотта Қызылорда облысының жұмылдыру дайындығы, аумақтық және 

азаматтық қорғаныс басқармасының мүддесін білдіреді, Қызылорда облысының 
жұмылдыру дайындығы, аумақтық және азаматтық қорғаныс басқармасының 
атынан талапкер, жауапкер ретінде әрекет етеді; 

12) сыбайлас жемқорлыққа қарсы іс-қимыл жөніндегі жұмысты 
ұйымдастыруға дербес жауапты болады;

13) Қызылорда облысының жұмылдыру дайындығы, аумақтық және 
азаматтық қорғаныс басқармасының жұмысын ұйымдастырады, үйлестіреді 
және бақылайды;

14) Қызылорда облысының әкімі және облыс әкімдігінің актiлерi мен тап-
сырмаларын орындайды;

15) Қызылорда облысының жұмылдыру дайындығы, аумақтық және 
азаматтық қорғаныс басқармасының құрылымдық бөлiмшелерi туралы 
ережелердi бекiтедi;

16) құзыретi шегiнде нормативтiк құқықтық актiлердiң жобаларын әзiрлеудi 
ұйымдастырады;

17) қызметтік этика нормаларының сақталуын қамтамасыз етеді;
18) азаматтарды жеке қабылдау кестесін бекітеді;
19) Қазақстан Республикасының заңнамаларына қайшы келмейтін басқа да 

өкілеттіктерді жүзеге асырады.
Қызылорда облысының жұмылдыру дайындығы, аумақтық және азаматтық 

қорғаныс басқармасының бірінші басшысы болмаған кезеңде оның өкілеттіктерін 
қолданыстағы заңнамаға сәйкес оны алмастыратын тұлға жүзеге асырады.

20. Қызылорда облысының жұмылдыру дайындығы, аумақтық және 
азаматтық қорғаныс басқармасының бірінші басшысы өз орынбасарларының 
өкілеттіктерін қолданыстағы заңнамаға сәйкес айқындайды.

4-тарау. Қызылорда облысының жұмылдыру дайындығы, аумақтық және 
азаматтық қорғаныс басқармасының мүлкi

21. Қызылорда облысының жұмылдыру дайындығы, аумақтық және 
азаматтық қорғаныс басқармасының заңнамада көзделген жағдайларда жедел 
басқару құқығында оқшауланған мүлкi болуы мүмкiн.

Қызылорда облысының жұмылдыру дайындығы, аумақтық және азаматтық 
қорғаныс басқармасының мүлкi оған меншiк иесi берген мүлiк есебiнен 
қалыптастырылады.

22. Қызылорда облысының жұмылдыру дайындығы, аумақтық және 
азаматтық қорғаныс басқармасына бекiтiлген мүлiк коммуналдық меншікке жа-
тады.

Қызылорда облысының жұмылдыру дайындығы, аумақтық және азаматтық 
қорғаныс басқармасына қатысты коммуналдық меншік құқығының субъектісі бо-
лып «Қызылорда облысының экономика және қаржы басқармасы» коммуналдық 
мемлекеттік мекемесі табылады.

23. Егер заңнамада өзгеше көзделмесе, Қызылорда облысының жұмылдыру 
дайындығы, аумақтық және азаматтық қорғаныс басқармасының өзiне бекiтiлген 
мүлiктi және қаржыландыру жоспары бойынша өзiне бөлiнген қаражат есебiнен 
сатып алынған мүлiктi өз бетiмен иелiктен шығаруға немесе оған өзгедей 
тәсiлмен билiк етуге құқығы жоқ.

5-тарау. Қызылорда облысының жұмылдыру дайындығы, 
аумақтық және азаматтық қорғаныс басқармасын қайта ұйымдастыру 

және тарату

24. Қызылорда облысының жұмылдыру дайындығы, аумақтық және 
азаматтық қорғаныс басқармасын қайта ұйымдастыру және тарату Қазақстан 
Республикасының заңнамасына сәйкес жүзеге асырылады.

Қызылорда облысының жұмылдыру дайындығы, аумақтық және азаматтық 
қорғаныс басқармасының қарамағындағы ұйымдардың тізбесі:

1) «Қызылорда облысының жұмылдыру дайындығы, аумақтық және 
азаматтық қорғаныс басқармасының «Жұмылдыру дайындығы және шұғыл 
жұмыстар орталығы» коммуналдық мемлекеттік мекемесі.

САН САЛА

– Әкеміздің ең негізгі науқасы 
– ол күн өткен сайын қалжыратып 
келе жатқан қарттық, – дейді бар 
жағдайын жасап отырған қы зы 
Марал Дүзбай. – Әйтпесе ден сау 
лығы, өзге мұқтаждықтары қа 
лыпты десе болар еді. Азанда тұр
ғы замын, қан қысымын өл шеймін. 
«Ас – адам ның арқауы» де ген ғой, 
тамағын беремін. Құ дай ға шүкір, 
тәбетінде мін жоқ. Әке міз қандай 
тамақты ұнатады, қан шалықты, 
қай кезде жейді, оны ұзақ жыл
дық тәжірибемде жеке ас пазы 
сияқ ты меңгеріп болғанмын. Дәл 
сол сияқты тәуліктің қай кезінде 
де малғысы келеді, тұрғы сы келе
ді, сыртқа таза ауаға шық қысы 
ке леді, денсаулығы аздап сыр 
бер се қандай ем қолдану керек 
– мұны да арасын үзбей ден сау
лығын тексеріп, емдом жасап 
жиі келіп тұратын «Болат жо лы» 
емханасының меңгерушісі Се
йіл хан Артықбаевтың, дәрігер
ле рінің ақылкеңесіне сүйеніп, 
же ке дәрігері сияқты үйреніп ал
ған мын. Аллаға тәуба, әкеміздің 
ар қасында бұл шаңыраққа талай 
жақсы мен жайсаңның табаны 
тиіп, дәмтұздас болып жатыр
мыз. Кәріліктің емі болмайтыны 
рас, әйтсе де аудандағы соғыс тың 
соңғы куәсі – әкеміздің 101ші қаң
тарын, кең кө лемде атап өтілетін 
Жеңіс мере кесін Алла қуат беріп 
аман қарсы алуына тілектеспіз, – 
дейді ол.

Адамзат баласына алапат қатер 
төндірген соғыс өртінің өшкеніне 
80 жылға жуықтаса да, жері мен 
намысын жауға таптатпаған же
ңім паз аға ұрпақтың ерлігі естен 
кете қоймас. 

Соғыс ардагерлерінің бала лық, 
жастық өмірдеректері көп жағ
дайда ұқсас болып келуі қалыпты 
жағдай. Өйткені олардың басым 
көпшілігі енді ғана орнап есін жия 
бастаған кеңестік жүйе тұсында 

өмірге келді, жеті жұттың бірі – 
ашаршылық азабын жантәнімен 
сезінді, отбасы мүшелерін ре
прессия ойраны шарпымаған 
ша ңырақ та кемдекем шығар. 
Атал ған аласапыраннан арылып 
болмай жатып кеуделерін оққа 
тосқан жанкешті жауынгерлердің 
бір бөлігі қыршын қалпында қан 
майданда жанын хаққа тапсырса, 
енді бір бөлігі жаралы жаны мен 
тәнін сүйретіп елге оралғанымен 
бейбіт заманның берекесін көру 
бұйырмай өмірден ерте өтті. 

Ал Қазалы уезіндегі Жамбыл 
колхозының 2ауылдық кеңесінде 
1924 жылдың 1 қаңтарында дү
ниеге келген Тілеуберген Тоба
бергеновтің тағдырына Жарату
шы ием ғасырдан да ұзақ ғұмыр 
нәсіп етіпті. Кеңестің колхоз жұ
мы сында болған атаанасынан 
өрбіген 4 ағайындының үлкені 
Ті леуберген еді. Жастайынан 
бей   нетке бейімделіп, шыңдалып 
өс  кен жігерлі жасөспірім жеті
жыл дық білім алды. Одан соң 
болашағын бағамдауға да мұр
шасын келтірмеген кермек тағ
дыры алдыартына қаратпай соғыс 
соқпағына салды да жіберді. 

Бүгінгі күні қайсысына қай 
жердің топырағы бұйырғаны, ке
йінгі тағдырларының қалай қалып
тасқаны белгісіз Қазалы ауданы
нан жиналған 370 бозбаланы 1942 
жылдың 1 қаңтарында эшелонға 
тиеп Өзбекстанның Шыршық қа
ла сына жеткізгенде, Тілеуберген 
он сегізге енді аяқ басқан еді. Сол 
жерде он күн соғысқа бергісіз 
әскери ойын ойналды. 

Батысқа жол тартқан әскери 
эшелон Смоленск түбіне жет
кенде, қысқа күнді қаңтар айы да 
аяқталып қалған. Вагондардан 
жерге секіріп түсіп жатқан, әлі оң
солын ажыратып та үлгермеген 
жас жігіттерді жанжағына қарау
ға мұршаларын келтірмей қысқа

нұсқа әмірлі дауыс пен сартсұрт 
еткен жіті қимылды кіші коман
дирлер талапайлап бөліп әкетті. 
Тілеуберген артиллерияға түсіп, 
аз уақыт ішінде жетпіс алты 
миллиметрлік соғыс қаруын 
меңгеріп шықты. Маршал Жуков 
басқаратын Беларусь майданының 
28армиясына қарасты 34артилле
рия дивизионы сапындағы жорық 
жолында Смоленскіні, Минскіні 
жаудан тазартуға қатысты.

1943 жылдың соңында ауыр 
жарақат алып, Тбилисидегі госпи
тальда тоғыз ай он күн жатты. 
Бұл кезде елдегі атаанасына қа
ра қағаз да жіберіліп қойыпты. 
Дәмтұзы таусылмаған екен. 1944 
жыл дың тамызында өз армиясына 
қосылып әуелі автоматшы, содан 
кейін барлаушы болып соғысты 
жал ғастырды. 

Кенигсберг, Румыния, Чехо
словакия, Польшаны азат етуге 
қатысты. Одер өзенінен өтуге ба
ғытталған жиырма күндік қанды 
қырғыннан да аман шықты. 1945 
жылдың 9 мамырын Берлинде 
қарсы алды. «Отан соғысы» ор
денімен, Кенигсбергті, Берлинді 
азат еткені үшін, Германияны жең
гені үшін медальдарымен марапат
талды.

Елге келіп отбасын құрды, 
1948 жылы әскерилендірілген кү
зет бөліміне жұмысқа тұрды. 1964 
жылы Қазалыдағы ПМК86 меке
ме сіне ауысып, сол жерден зейнет
ке шықты.

Уақыт соғыс жаңғырығын 
алыс татқан сайын, ел мен жерді 
қорғау жолында қан төгіп жанын 
берген, аман келген жеңімпаз жа
уынгерлерді ұлықтай жүру, ұмыт
пай жүру де ұрпақ үшін олардың 
алдындағы парыз бен қарыздың 
қайтарымы десек артық болмас.

 Әлімжан ҚИЯС.
Әйтеке би кенті

«Қайсар» Түркияға 
дайындыққа 
аттанды
Қызылордалық команда жаңа маусымға дайын

дығын пысықтау үшін Түркияға аттанды. Жиынға 
шақырту алған футболшылардың басым бөлігі – 
жергілікті ойыншылар. 

Олардың құрамы төмендегідей:
Қақпашылар – Степан Сикач, Нұрымжан Салай

дин, Нұрмат Сарсенов, Айқын Ажихан;
Қорғаушылар – Абылайхан Төле генов, Әділет 

Кеңесбек, Қуаныш Қалмұратов, Йован Пайович, 
Руслан Юденков, Ринат Ақберген, Те мірлан Мұрза
ғалиев, Азамат Се рікбаев;

Жартылай қорғаушылар – Думан Нәрзілдаев, 
Дидар Жалмұқан, Мағжан Бауыржан, Бекзат Құр
манбекұлы, Нұрдәулет Әмірбек, Мақсат Әбжами, 
Дінмұхаммед Рүс темұлы, Василий Совпель, Саят 
Бақтыбай, Горан Милойко;

Шабуылшылар – Өркен Махан, Ерсұлтан Төреқұл, 
Марлен Айманов, Айбар Жақсылықов, Шохназар 
Норбеков, Елжас Алтынбеков, Нұрдәулет Ағзамбаев.

Олардың қатарына қазақстандық жартылай 
қорғаушы Айбол Әбікен қосылды. 

Дайындық барысында команда ның 4 жолдастық 
кездесуі жоспар ланған. Қызылордалық ұжым 14 
қаңтарда «Пагонь Щецин» (По ль ша), 18 қаңтарда 
«Аркадаг» (Түр кіменстан) клубтарымен кездессе, 
22 қаңтарда «Будучность» (Македония), 27 қаңтарда 
«Земплин» (Словакия) командаларымен шеберлік 
байқасады.

Жаңа бапкерлер 
тағайындалды

Түрлі жас деңгейі бойынша бокстан облыс бап
керлерінің же ке құрамында өзгеріс болды. 

Кі ші жас өспірімдер арасындағы аға бапкер 
қызметіне Ғалым Өте ге н ов тағайындалды. Ал Асхат 
Жеңіс беков жас өспірімдер, Ардақ Нұры шов жастар, 
Руслан Жолбарысов қыздар арасында аға жаттық
тырушы болып бекітілді.

Волейболдан 
ел біріншілігі өтуде

Облыс орталығындағы «Мұз айдыны» спорт 
кешенінде жасөспірім қыздар арасында волейболдан 
ел біріншілігі өтіп жатыр.  

Салтанатты рәсімге облыстық денешынықтыру, 
спорт және туризм басқармасының басшысы Бах тияр 
Артаев арнайы қатысып, қатысушыларға сәттілік 
тіледі. 

– Сіздерді бүгінгі жа рыстың ашылуымен шын 
жүректен құттықтаймын! Еліміздің әр облысынан 
жиналған мықты спортшыларымыз тартысты ойын 
өрнегін көрсетіп, төрешілер әділ бағасын қояды 
деп сенемін. Волейболшы қыздарымызға сәттілік 
тілеймін, шын мықтылар жеңіс тұғырынан көрінсін, 
– деді басқарма басшысы. 

Айта кетейік, дүбірлі додада Шығыс, Солтүстік 
Қазақстан, Қос танай, Қызылорда, Павлодар, Ақтөбе, 
Атырау, Жетісу, Маң ғыс тау, Жамбыл облыстары, 
Астана және Шымкент қаласынан келген 16 команда 
бес күн бойы өзара бақ сынаспақ.

«СБ» ақпарат

ҚАРТ 
ЖАУЫНГЕРМЕН 
ЖҮЗДЕСУ

Екінің бірі жүзге жетіп жатқан жоқ, оған қоса өткен ғасырдағы 
ең алапат соғыстың от-жалынының ортасында кеудесін оққа тосып 

аман оралған соғыс солдаттарының аудандағы соңғы тұяғы ғой деп, 
Тәуелсіздік күні қарсаңында Тілеуберген Тобабергенов ағамызға сәлем 
беріп әрі ғасыр жасаған қарияның қолын алып қайтқанды жөн көрдім.

Күрделенген мәселеге байланыс ты 
облыстық ардагерлер кеңесінің кеңей
тілген отырысы өтіп, жаназа және ес
ке алу астарында берілетін ас мәзірі 
бе кі тілгенін газетіміздің алдыңғы бір 
нөмірінде жазғанбыз. Ас мәзірі жеті түрлі 
тамақпен шектелген: 1. Тамақ (ет немесе 
палау); 2. Нан өнімдері (бауырсақ, шел
пек); 3. Қаймақ; 4. Жент, майсөк; 5. Шай; 
6. Қант, кәмпит, құрма; 7. Су, шұбат. 
Облыс мешіттерінің жанындағы асха
налар осы тәртіпке көшті. Қызылорда 
қаласына қарасты Тасбөгет кентіндегі 
Құддыс ишан мешітінің асханасына 
хабарласқанымызда, бейсенбілік бірінші 
рет жаңа ас мәзірі үлгісінде өтетінін жет
кізді. Дастарқанға одан артығын қоюға 
рұқсат жоқ. 

Дарақылық пен даңғазалық белең ал
ған тұста мұның тиімді жағы көп. Ха
лықтан ендігі керегі – тәртіпке бағынып, 
көрпесіне қарай көсілу. Ел ағалары 
бастап, имамдар қоштаған бастамаға 
қатысты пікірлер де сан алуан. Солардың 
ішінен іріктеп, марқұмды жерлеу, құ
дайы астың айналасындағы өзге де мә
селелер туралы ойларын оқырман наза
рына ұсынып отырмыз. 

Тұрғанбай Маханов,
Қазақстанның еңбек сіңірген 
қайраткері, денсаулық сақтау 
саласының ардагері: 

Астың кепиеті 
болады, 
обалы ұрады
Ас беру шарт емес. Құранда ол 

міндеттелмеген. Менің жасымдағылар 
жақсы біледі, соғыстан кейінгі жылдары 
ас беретін үйде дастарқанға бауырсақ пен 
құрт, қантын шашып жіберетін. Көңіл 
айтуға барғандар содан ауыз тиіп қана 
шығатын. Қазіргімен салыстыра алмай
сыз, айырмашылығы аспан мен жердей. 
Бұл ас берілмесін деген сөз емес. Шек
теу қоюдағы мақсат – той дастарқаны 
мен ас дастарқанының аражігін ажыра
тып, ысырапқа жол бермеу. Халық осы 
екеуін шатастырып алды. Қанша айты
лып, жазылып жүрсе де облыста оған 
құлақ асатын адам табылмай тұр. Жетісу, 
Шығыс Қазақстан, Жамбыл, Ақтөбе об
лыстарында, тағы бірқатар өңірде ас 
мәзірі табиғи таза тағам түрлерімен 
ғана қамтылған. Облыстық ардагерлер 
кеңесі мен Қазақстан мұсылмандары 
діни басқармасының өкілдігі бас болып 
Қызылордада енді қозғау болып жа
тыр. Бай болсын, кедей болсын, бәріміз 
тәртіпке бағынуымыз қажет. 

Қоғамның бай, кедейге бөлінуі 
баяғыдан бар. 1803 жылы берілген Сы
рым Датұлының асында 2,5 мың қой, 
200 жылқы сойылып таратылған. Мың 
саба қымыз болып, 5 мың шелек қымыз 
ішілген. Шай, қант пен тоғыз нарға 
тоқаш артып, шекті Көтібар батырдың 
өзі келген. Паң Нұрмағамбет те елдің 
есінде әкесі Сағынайға ас беруімен 
қалғанын білесіз. Ғалымдардың айту
ынша, 1886 жылы әкесі Сағынайға ас 
бергенде 500 киіз үй тігіліп, оған 500 
бұқар кілемі ілінді. 5 тонна шай әкелініп, 
жаңа ыдысаяқтар Ташкент пен Қазан 
қалаларынан алынды. 20 мың қой, 1000 
жылқы сойылған. Құлагердің мерт бола
тыны сол кез. 

Осы күні дастарқанның үстінен бос 
орын таппайсыз. Соңында біренсаран 
адам алғаны болмаса, қаншасы рәсуа бо
лып қалады. Атабабаларымыз «астың 
кепиеті болады, обалы ұрады» деп 
ысырапшылдықтан сақтаған. Ендігі жер
де асхана егелері халықтан ас мәзірінде 
көрсетілген азық түрлерін ғана талап етуі 
керек. Осы арада мәселе ұзап кете ме деп 
қорқамын. Бұл өзі – уақыт алатын про
цесс. Бүгін немесе ертең қалыпқа түсе 
қояды деу қиын. Өйткені тамыры тереңге 
кеткен. 

Менің есебім былай. Облыста 850 мың 
халық тұрады. Соның үштен бірі – жа
стар десек, олардың құдайы астан хабары 
жоқ деуге болады. 500 мыңдай адамның 
кем дегенде 100 мыңы бастамаға қарсы 
болса, қалған 400 мыңы қолдайды. Жа
стар қолдаушы тарапқа қосылады, ал бұл 
– «көш жүре түзеледі» деген сөз. 

Даңғойлықтың керегі жоқ. Ағайын
туыстың астойында осы туралы бірекі 
рет айтқаныммен елеген ешкім болма
ды. Мұндай шектеудің байларға керегі 
жоқ шығар. Бірақ күнін зорға көріп 
жүрген адамдар да бар екенін естен 
шығармауға тиіспіз. Қазақтың психо
логиясы солай, ешкімнен қалмау керек. 
Несие алса да асын өткізу керек. Еврей
лер жақыны бақилық болғанда үш күнге 
дейін тамақ пісірмейді екен. Түріктер де, 
әзербайжандар да солай. Бізде өкінішке 
қарай олай болмай тұр. Көңіл айта барған 
үйдің бір түкпірінде мәйіт жатады, бір 
жағында тірілердің самаурын ұстап, 
қызмет жасап жүгіріп жүргені. Ондай 
жерде қалай жайланып отырып шай ішіп, 
тамақ жеуге болады?! Өзім атап өткен 
елдерде қайтқан кісіні алты сағатқа 
жеткізбей жерлейді. Бізде алыстан ұл
қызы, бауырының келгенін күтеді. Бірақ 
одан марқұм тіріліп кетпейді ғой. Ковид 
пандемиясы кезінде кісіні көп ұстамай 
жер қойнына тапсырғанын көрдіңіз. 
Марқұм инфекция жұқтырған болуы 
мүмкін, кідіртеміз деп жүргенде ол ауру 
көзіне айналуы ғажап емес. 

Қалқазбек Әжібеков, 
Қазақстанның еңбек сіңірген 
қайраткері, 
қаржы саласының ардагері: 

Көңіл айтып 
келгендер 
тез тарап кетті
Астатөк қылмай ас беру тәжірибесі 

еліміздің біршама өңірінде қолданылып 
келеді. Мысалы, Түркістан облысында 
тұратын жездем қайтыс болғанда көңіл 
айтып келген ауыл тұрғындары кідірмей 
тарап кетті. Сырттан келген кісілерге 
ағайынтуыстары, көршікөлем өз үйле
рінде асауқат дайындап, дастарқан жай
ды. Бір танысым басқа облыста тұратын 
әйелінің шешесі қайтқанда барыпты. Ас 
өтетін орында ас мәзірі жеті түрлі та
мақпен шектеліпті. Одан асыруға әкім
шісі рұқсат етпепті. Келесі асхана иелері 
де тура солай шығарып салған. Сөйтсе 
ауыл әкімдігі мен имамның келісімі 
негізінде темірдей тәртіп орнаған екен. 

Игі бастаманың облыста қолға алын
ғаны құптарлық. Имамдар, аудан, ауыл 
әкімдері мен ақсақалдар бар – бәріміз 
оған атсалысуға тиіспіз. 

Таиржан Сайфназаров, 
Жүніс би мешітінің имамы:

Ауылымызда 
ысырапшылдық 
біршама тыйылды
Мәйіттің тірі адамдағы ақысы төр

теуақ: жуып, кебіндеп, жаназасын оқып, 
жерлеу. Шариғатта оны үш күн ұстау де
ген жоқ. 

Қазір, Аллаға шүкір, тоқшылық за
ман. Сондықтан біз тұратын Жаңа қор

ған ауданы Түгіскен ауылының тұрғын
дарын құр шашылғанша сауапты іс 
жасауға шақырып жүрміз. Мысалы, 
көпір, жол жөндеуге, мешіттің жоғын 
түгендеуге, жоқжітіктің отынсуын әпе
руге атсалысып жүрген азаматтар бар. 
Жиі насихаттағанымыздың пайдасы сол, 
жаназа кезіндегі ысырапшылдық бір
шама тыйылды. Тойтомалақта ша шы
луға да осылай тоқтам жасасақ деген 
ниетіміз бар. 

Бұл мәселені бір ізге түсіруді 10
15 жыл бұрын бастағанбыз. Ауылда 5 
мыңға жуық адам тұрады. Рубасылар, 
ақсақалдар бастамамызды қолдап, ауыл 
әкімінің келісімімен тұрғындар ара
сында қонақасын тоқтатуды, шығынын 
азайтуды үгіттедік. Әрине, оңай болған 
жоқ. «Ешкімнің шаруасы болмасын, өзім 
білем» дегендер аратұра кездесті. 

Табыт – бай мен кедейді теңестіретін 
нәрсе. Қазалы үйде метрметр мата, 
жыр тыс таратып, қонақасыда құр ша
шылу дұрыс емес. Онсыз да өзі әбіржіп 
жатқан үйге ет жақындарынан басқасы 
бейсенбілік сайын барып, әбігерге салу
дың қажеті жоқ. Тағы бір мәселе, жана
зада сөз сөйлеп, құдайы аста марқұмның 
өмір жолынан сыр шертетін бейнеролик
тер көрсетіп, оны жиналысқа айналдыр
мауымыз керек. 

Сәкен Алдашбаев, 
дәстүртанушы:

Астың 
айналасындағы 
түсініспеушілік 
неден?
Біз ас беру кезіндегі ысырапшыл

дықты кісі дүниеден өткесін бір жылдан 
кейін табақтабақ ет тартып, ат жарысты
рып, көкпар тартқызатын жылдық аспен 
шатастырмауымыз керек. Ас берудің өз 
хикметтері бар. Оның біріншісі – аға
йынды жақындастыру, туыстық қарым
қатынасты арттыру. Екіншісі – Құранды 
сауатты адамға оқыту және көп адамның 
қол жайып, дұға тілеуі. Алла тағала 
мұндайда «құлдарымның сұрағанын бер
меуден ұяламын» деген екен. Алланың 
алдында сәресі мен ауызашардағы сияқ
ты қонақасының да қайтарымы сұрал
майды. Өйткені ол дүниеден өткен 
адам ның атынан беріледі. Қарызданып 
ас берудің бірақ себебі бар, ол – біздің 
дара қылығымыз. Егер оны мақтан үшін 
жасаса, сауабы болмайды. 

Қазақта «көрші хақысы» деген бар. 
Кісісі қайтқан үйдің қазанын итаяқтың 
қасына апарып төңкеріп қояды. Осы үйге 
көршілері тамақ жеткізіп беретін болған. 
Кейбір өңірде «топырақ жалама» деген 
ырым бар. Қазалы отбасы мүшелеріне 
аштан талықсып құламау үшін нанға май 
жағып ұстатады. Қайғыдан қан жұтып 
отырғанда оны қайдан жесін?! Сол кез
де «сен жүрек жалғамасаң, марқұм жер 
қойнына тапсырғанға дейін топырақ 
жа лайды» деп, мұның сауабы тиетініне 
сен дірген. Сауап дейтін ештеңесі жоқ, 
қазақтың қайғыдан көңілі түсіп отырған 
ашқұрсақ адамды қуаттандыру үшін 
тапқан амалы. 

Біз жыртыстың неден шыққанына да 
үңіле бермейміз. Жақынынан айырылған 
адам өзөзін ұстай алмай, жын ұрғандай 
орнынан қайтақайта тұрып, жанжағына 
кедергі келтіргенде қасындағылар оны 
киімінен тартып отырғызады. Сосын 
киім жыртылады. Соны жамап алсын де
ген оймен адамдарға жыртыс таратады 
екен. Ал киім тарату ырымы Алла ал
дында киімнің хақысын беруден шыққан. 
Екінші біреу оны тозғанша киюі керек. 
Бұл дүкеннен жаңасын сатып алып тара
ту деген сөз емес. Астың айналасындағы 
түсініспеушілік ырым, дәстүрлердің тү
біне терең үңілмейтінімізден. 

Назерке САНИЯЗОВА, 
«Сыр бойы»

